
AMICALA DAI PATOISAN DE SAVEGNI, FORI et einveron

Le patoisan de |’Amicédla s sant rasseimbllid do pdilo dai
z'Alpé, a Savegni, lo decando 21 de févrdi 1998 po la tenabllia que
ldi diant statutéra, y6 l4i a adf prdo a dévoidre. Irant 45 et onna
bouna veintanna sé sant estiusi. Faut dere que, du quauque tein la
couerla ro(ide pe lo payf et on sé cheint rdipdo a tsavon.

L'ant queminci pé dzolre onna menuta ein rassoveni deé
Marie Richard, la bouna fenna 4o riére-présideint Reynold, qu‘a
sobrd 40 mai de djanvié. _

Le novi bossi, Daniel Cordey, que dusse itre on tot suti du
que |'a tsouyi la bossa Raiffeisen deé Forf tandu bin dai z'annaie,
I’a esplliqua |é@ compto po 1997. L'a falyu décdissi po alld a la fita
a Aoste et I'¢ po cein que la pion de lanna I'a on bocon dépédu. Ma
lé pequelyoundre de la coumechon de veérificachon sant prdo con-
teint : tot I’@ bin ein oodro et I’Amicila fa pas le betetiu. M. Guex
a fé rappoo. Lé meimbro de la coumechon de vérificachon po 1998
sant : Michel Chappuis, Pierre Guex et Pervenche Chabloz.

Apri lo tsant Lo Dzorat”, lo presideint Fanfouet Lambe-
let lyé son rappoo. Sé redzoye dé vére prdc mondo ai tenabllié, dai
novi vesddzo que vignant reimplliéci cllido que modant. Ye dévese
deé la balla fita & St-Christophe yd que 5 meimbro |’ant regu on pri
do concol et no(tron Menistro Pierre Guex |'a ét4 nomma Mante-
nido et I'a bin mereta. De b savai que tin ora onn’écoiila po cllidosi-
que que I'ant fam deé recorda lo patois et ne di diamé ‘“‘na’’ quand |'¢
que faut fére on servigo, L8 on sdcro a I'ovrddzo et sa vo fére onna
galésa poési ein patois ein on vire-de-lé. Lo presideint remache |'é
z'ami ddo comitd et Dama Portset qu‘a tegnu la bossa grand tein.
Ye remache assebin lo diretteu dé&i ""Sansounet’” po sa pacheince
quand recorde @ tsant et |di balye onna taquenisse po sa peinna.

Ao comitd nion n‘a fam d'ftre déguelyi et sant ti remet po
onn‘anndie pé acclamachon. Po lo presideint, |I'®¢ ddo mimo : I'é
bon, que reste !

Le Sansounet tsantant cein que I‘ant recordd du |‘doton.
Sant démand4 cé et |é, dein |@ velddzo po dai refredon de vilhio. Et
lai vant avoué plliési. Lai ard onna tenabllia d0 salyi po distiuta de
la salydita 1998. Et tot I'¢ de. L’eimpartya famelyira a éta bin
galésa avoué prdo tsant, conto, gandoise et bambiodlé tandu que lo
bossi eingrandzive lé cotisachon. Lo petit-go(ta prepara 4o pecolon
peé |@ Damé Lavanchy et Chollet (on grd maci !) é arreva su lé tra-
bllié et on a oyu déai batoillddzo et dai recafaldie tant qu’do tiu de
la vépra.

Marie-Louise Goumaz

